Mottak iskoolka waa iskoolka kowaad  ay ardayda ajnabiga ah aan luuqada norwiijiga ku hadlin, una soo guura degmada kristiansand kula kulmaan hab dhaqameedka waxbarasho ee dalka Norway. Iskoolkan(waa mottakiskoolkee) waxay ardadu la kulmayaan macalimiin xooga saaraysa luuqada norwiijiga iyo maadooyinka asaasiga ah ee lagu barto dugsiyada hoose/dhexe ee dalkan Norway. Ardaydu waxa ay dhiganayaan iskoolka inta ay gaarayaan kalsooni aqooneed ee xagga luuqada norwiijiga.  Uula jeedaduna waa in ay ardaydani luuqada qoraalka iyo akhriskaba ka gaaran heer ay uugu gudbi karaan iskooolada xaafadaha ay daganyihiin laga heli karo. Kabacdi waxaa loo wareejinayaaa ardaydan iskoolada ku yaal ama laga helo xaafadaha ay daganyihiin ee degmada Kristiansand. Tababarka luuqada waxa uu ka bilowdaa xoojinta aftahanimo ee ardayda. Ardayda waxaa la baraa ereyo iyo oraahyo cusub ayada oo xooga la saarayo dhanka ku hadalka . Waxaa muhiim ah xoogana la saaraa in ardayda la baro hab dhaqameedka wada hadal ay luuqadan cusubi leedahay,wax yaabaha muhiimka ah oo ku saabsan hab dhaqameedka wax brasho ee wadankan Norway. Bulshadu qaabka ay u wada dhaqanto marka ay noqoto sharciyada qoran iyo dhaqamada kale ee la isla yaqaan aanse qornayn. Hadaba si arinkaasi ku suurta galo waxaa muhiim ah ,looguna deeqaa ardayda macalimiin ku hadasha luuqadooda hooyo. Saacado loo qoondeeyo ayay ardaydu la qaataan macalimiinta ku hadasha luuqada hooyo. Qoraalka luuqada qaybaha danbe ayaa loo goaamiyaa. Wax barashadani waxa ay ardaydu ku qaataan fasalo ama galaasyo loo yaqaan fasalada soo dhowaynta.   (mottaksklasser).Ardaydu waxa ay  joogaan fasalada soo dhowaynta inta ay ka gaarayaan heer luuqadeed kaas oo u saamixi kara in ay maadooyinka kale ee iskoolka lagu barto la qabsankaraan. Markaas ka bacdi ayay u gudbayaa heerka xiga. Fasalo ama galaasyo xooga lasaarayo qoraalka luuqada iyo maadoonyinka kale ee asaasiga ah ayay ardayda loo wareejiyaa.Tusaale ahaan waa laga yaabaa ardayda qaar in ay ku fiicanyihiin xisaabta,laakiinse hadii luuqado wali ku adagtahay wax badan kama fahmi karaan xiisada xisaabta. 

Xagee ku yaalaa Mottakiskoolka?
 ( cinwaanka iskoolka)
Mottakkiskoolka waxaa uu ku yaalaa xaafada Lund. Lund waa xaafada ka tirsan degmada Kristiansand. Lund aad uugama dheera santarka ama bartamaha magaalada. Qiyaastii 15 daqiiqo ayay ku qaadanaysaa qofka ka lugeeya bartamaha magaalada in uu ku tago iskoolka. Iskoolka waxaa daris la ah xarunta waxbarashada dadka waawayn iyo Iskoolka caalamiga ah ee Kristiansand.

